
ն³Ë³ñ³ñáõÃÛáõÝ                       

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄԸ

«----» «-------------------------» 2016 թվականի N----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Ուժը կորցրած ճանաչել`
1) Հայաստանի Հանրապետության կառավարության 1999 թվականի փետրվարի 20-ի «Հայաստանի Հանրապետության արդարադատության նախարարության համակարգում դատական ակտերի հարկադիր կատարման ապահովման վարչություն ստեղծելու մասին» N 83 որոշումը:
2) Հայաստանի Հանրապետության կառավարության 2002 թվականի ապրիլի 8-ի «Հայաստանի Հանրապետության արդարադատության նախարարության դատական ակտերի հարկադիր կատարման ծառայության պաշտոնատար անձանց հատուկ և դասային կոչումներ շնորհելու համար համապատասխան դրամական հավելավճարներ տալու ու Հայաստանի Հանրապետության արդարադատության նախարարության դատական ակտերի հարկադիր կատարման ծառայության պաշտոնատար անձանց՝ ըստ զբաղեցրած պաշտոնի հասանելիք (առավելագույն) հատուկ և դասային կոչումներ սահմանելու կարգը հաստատելու մասին» N 351 որոշումը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
2004 թվականի ապրիլի 10-ից ուժի մեջ է մտել «Դատական ակտերի հարկադիր կատարումն ապահովող ծառայության մասին» Հայաստանի Հանրապետության N ՀՕ-40-Ն օրենքը, որը կարգավորում է նաև Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության կառուցվածքի հետ կապված հարցերը։
1998 թվականի մայիսի 5-ի «Դատական ակտերի հարկադիր կատարումն ապահովող ծառայության մասին» Հայաստանի Հանրապետության ՀՕ-220 օրենքը, որին հղում է արված «Հայաստանի Հանրապետության արդարադատության նախարարության համակարգում դատական ակտերի հարկադիր կատարման ապահովման վարչություն ստեղծելու մասին» Հայաստանի Հանրապետության կառավարության 1999 թվականի փետրվարի 20-ի N83 որոշմամբ, 2004 թվականի ապրիլի 10-ից ուժը կորցրել է, և ներկայումս Ծառայության կառուցվածքային հարցերի հետ կապված հարաբերությունները կարգավորվում են 2004 թվականի ապրիլի 10-ի «Դատական ակտերի հարկադիր կատարումն ապահովող ծառայության մասին» Հայաստանի Հանրապետության NՀՕ-40-Ն օրենքի 2-րդ հոդվածի 4-րդ մասով, որի 3-րդ պարբերության համաձայն՝ հարկադիր կատարման ծառայության համակարգը կազմված է կառուցվածքային ստորաբաժանումներից և տարածքային մարմիններից:  Նույն հոդվածի 4-րդ մասի 4-րդ պարբերության համաձայն՝ Հարկադիր կատարման ծառայությունը կազմված է հարկադիր կատարման ծառայության կենտրոնական մարմնից և տարածքային մարմիններից:  Ըստ էության Հայաստանի Հանրապետության արդարադատության նախարարության համակարգում դատական ակտերի հարկադիր կատարման ապահովման վարչություն այլևս գոյություն չունի և այս վարչությանը փոխարինում է հարկադիր կատարման ծառայության կենտրոնական մարմինը:
Միաժամանակ, Հայաստանի Հանրապետության կառավարության 2002 թվականի ապրիլի 8-ի N351 որոշմամբ հղում է արված 1998 թվականի մայիսի 5-ի «Դատական ակտերի հարկադիր կատարումն ապահովող ծառայության մասին» Հայաստանի Հանրապետության N ՀՕ-220 օրենքի  8-րդ հոդվածի 3-րդ կետի 8-րդ ենթակետին, որը ուժը կորցրել է 2004թ. ապրիլի 10-ի «Դատական ակտերի հարկադիր կատարումն ապահովող ծառայության մասին» Հայաստանի ՀանրապետությանN ՀՕ-40-Ն օրենքի հիման վրա: Ներկայումս Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության պաշտոնատար անձանց կոչումների, դրանց հանրային ծառայության առանձին տեսակների դասային աստիճաններին հավասարեցման հետ կապված հարաբերությունները, կոչումների համար դրամական հավելավճարներ տալու կարգն ու պայմանները կարգավորվում են 2004 թվականի փետրվարի 18-ի «Դատական ակտերի հարկադիր կատարումն ապահովող ծառայության մասին» Հայաստանի ՀանրապետությանN ՀՕ-40-Նօրենքով, Հայաստանի Հանրապետության կառավարության 2011 թվականի դեկտեմբերի 15-ի N1797-Ն որոշմամբ և 2013 թվականի դեկտեմբերի 12-ի  «Պետական պաշտոններ զբաղեցնող անձանց վարձատրության մասին» Հայաստանի Հանրապետության N ՀՕ-157-Ն օրենքով:

2. Առաջարկվող լուծումները

Ելնելով վերոգրյալը, անհրաժեշտ է կառավարության որոշմամբ ուժը կորցրած  ճանաչել՝


1) Հայաստանի Հանրապետության կառավարության 1999 թվականի փետրվարի 20-ի N83 որոշումն:

2) Հայաստանի Հանրապետության կառավարության 2002 թվականի ապրիլի 8-ի N 351 որոշումը:
3. Նախագծի մշակման գործընթացում ներգրավված ինստիտուտները
Նախագիծը մշակվել է Հայաստանի Հանրապետության արդարադատության նախարարության կողմից:
4.  Ակնկալվող արդյունք
Ներկայացված նախագծի ընդունման արդյունքում լուծում կտրվեն երկու կարևոր խնդիրների՝


1) Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության կառուցվածքային հարցերի հետ կապված իրավական դաշտի հստակեցում և համապատասխանեցում գործող օրենսդրությանը:
2) Հայաստանի Հանրապետության արդարադատության նախարարության դատական ակտերի հարկադիր կատարման ծառայության պաշտոնատար անձանց կոչումների, դրանց համար նախատեսված հավելավճարների և հանրային ծառայության առանձին տեսակների դասային աստիճաններին համապատասխանեցնելու հետ կապված իրավական դաշտn առավել կհստակեցվի և համապատասխանեցվի գործող օրենսդրության պահանջներին:
ՏԵՂԵԿԱՆՔ N 1
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման
 անհրաժեշտության մասին
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջացնում:
ՏԵՂԵԿԱՆՔ N 2
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտնեի և ծախսերի ավելացման կամ նվազեցման մասին
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի  եկամուտներում և ծախսերում փոփոխություններ չի նախատեսվում:

